
«Բարձրագույն և հետբուհական մասնագիտական կրթության մասին» Հայաստանի Հանրապետության օրենքի 21-րդ հոդվածի 1-ին մասի 8-րդ կետի և «Իրավական ակտերի մասին» Հայաստանի Հանրապետության օրենքի 72-րդ հոդվածին համապատասխան` Հայաստանի Հանրապետության կառավարությունը որոշում է.

1. Հաստատել բարձրագույն ուսումնական հաստատություններում սովորողների ակադեմիական շարժունության կարգը` համաձայն հավելվածի:

2. ՈՒժը կորցրած ճանաչել Հայաստանի Հանրապետության կառավարության 2009 թվականի հուլիսի 16-ի <<ՈՒսանողներին մեկ բարձրագույն ուսումնական հաստատությունից մեկ ուրիշը փոխադրելու կարգը  հաստատելու և Հայաստանի Հանրապետության կառավարության 2005 թվականի հուլիսի 14-ի N 1112-Ն որոշումն ուժը կորցրած ճանաչելու մասին>> N 938-Ն որոշումը:

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։
ՀՀ կրթության և գիտության նախարար Արմեն Աշոտյան

Հավելված  

ՀՀ կառավարության 2011 թվականի 
……………  N……..որոշման
ԿԱՐԳ
ԲԱՐՁՐԱԳՈՒՅՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐՈՒՄ ՍՈՎՈՐՈՂՆԵՐԻ ԱԿԱԴԵՄԻԱԿԱՆ ՇԱՐԺՈՒՆՈՒԹՅԱՆ
I. Հիմնական դրույթներ  և ընդհանուր պահանջներ
1. Սույն կարգի գործողությունը տարածվում է Հայաստանի Հանրապետության բարձրագույն ուսումնական հաստատու​թյունների և հետբուհական կրթական ծրագրեր իրականացնող կազմակերպությունների (այսուհետ` ուսումնական հաստատություններ) վրա` անկախ ուսուցման ձևից (առկա, հեռակա, հեռավար), իրականացվող հիմնական կրթական ծրագրերից (բակալավր, մագիստրոս և հետազոտող) և մասնագիտություններից:
2. Ակադեմիական շարժունությունն` ուսանելու, հետազոտություններ կատարելու կամ որակավորումը  բարձրացնելու նպատակով մեկ այլ ուսումնական հաստատությունում սովորողի կրթության շարունակումն է:
3. Ըստ ուսման նպատակի կամ ժամանակահատվածի սովորողների` բակալավրի, մագիստրոսի և հետազոտողի կրթական ծրագրերով ուսումնառող, ակադեմիական շարժունությունը կարող  է լինել որոշակի ժամկետով (այսուհետ`շարժունություն) կամ հիմնական (այսուհետ` տեղափոխություն):

4. Սովորողների ակադեմիական շարժունությունը չի հանգեցնում ուսման սահմանված ժամկետի ավելացմանը:

II. Սովորողների շարժունություն

5. Ուսումնական հաստատությունների սովորողների շարժունության իրականացման  եղանակներից է գործընկեր ուսումնական հաստատություններ, ինչպես նաև` սովորողի անհատական նախաձեռնությամբ, նրանց ուղարկելը`

1) կրկնակի աստիճանաշնորհման կրթական ծրագրերի (երկու ավարտական փաստաթուղթ) շրջանակներում ուսանելու,

2) համատեղ աստիճանաշնորհման կրթական ծրագրերով (մեկ վկայականով) ուսանելու,

3) միջբուհական համագործակցության, այդ թվում ակադեմիական փոխանակման ծրագրերի  շրջանակներում ուսանելու,

4) վերապատրաստում (այդ թվում` լեզվական) անցնելու,

5) ուսումնական (հետազոտական, արտադրական) պրակտիկա անցնելու:

6. Հավակնորդների ընտրությունը կատարվում է մրցույթային եղանակով` հաշվի առնելով նաև նրանց ակադեմիական առաջադիմությունը և ընդունող կողմի լեզվի (կամ անգլերենի) իմացությունը:

7. Շարժունության ծրագրին մասնակցելու նպատակով կնքվում է եռակողմ կրթական համաձայնագիր սովորողի և ուղարկող ու ընդունող ուսումնական հաստատությունների միջև: Համաձայնագրում նշվում են այն առարկաները, որոնք սովորողները պետք է ուսանեն ընդունող ուսումնական հաստատությունում: Միաժամանակ նշվում են  ակադեմիական տարբերությունների մարման ժամկետների վերաբերյալ սովորողի պարտավորությունները:

8. Շարժունության արդյունքում կրեդիտներով արտահայտված կրթական արդյունքները չպետք է գերազանցեն համապատասխան որակավորում ստանալու համար անհրաժեշտ ընդհանուր ուսումնական ծանրաբեռնվածության բակալավրի կրթական ծրագրի 25%-ը, մագիստրոսի կրթական ծրագրի 50%-ը և հետազոտողի կրթական ծրագրի 30%-ը:

9. Ընդունող բուհում ուսուցման ժամկետն ավարտելուց հետո ուսանողն իր ուսումնասիրած առարկաների և պարապմունքների ցանկը, ինչպես նաև` ստացած կրեդիտներն ու  գնահատականները հաստատող ակադեմիական տեղեկանքը պետք է ներկայացնի բուհին` ակադեմիական ճանաչման մասին փաստաթուղթը նախապատրաստելու համար:

II. Ուսանողների տեղափոխություններ: Ընդհանուր պահանջներ
10. Տեղափոխության մասին ուսանողների դիմումներն ընդունվում են համապատասխան ուսուցման ձևի կիսամյակների ուսումնական պարապմունքներին նախորդող և հաջորդող 2 շաբաթների ընթացքում: Ուսանողը տեղափոխման մասին դիմումը ներկայացնում է իր ուսումնառության բարձրագույն ուսումնական հաստատության (այսուհետ` բուհ) ռեկտորին՝ ակադեմիական տեղեկանք ստանալու համար: Բուհի կողմից ակադեմիական տեղեկանք տրամադրվում է 7 աշխատանքային օրվա ընթացքում:  
11.  Ուսանողի տեղափոխությունը թույլատրվում է, եթե տեղափոխման պահին ուսումնառած ծրագրի և ընդունող ծրագրի բովանդակությունների տարբերությամբ պայմանավորված առարկայական անհամապա​տասխանությունների քանակը չի գերազանցում 20 կրեդիտը: Հակառակ պարագայում, ուսանողին առաջարկվում է փոխադրվել ավելի ցածր կիսամյակ կամ այլ հարակից մասնագիտություն, որի դեպքում առարկայական անհամապատասխանությունների վերոնշյալ պահանջը բավարարվում է: Զինվորական ծառայությունից տարկետման իրավունքով բուհ ընդունված ուսանողների տեղափոխության դեպքում տրամադրված տարկետման իրավունքի փոփոխություն չի կատարվում:
12. Չի թույլատրվում բակալավրի կրթական ծրագրով առաջին և ավարտական կուրսերում ուսանողի տեղափոխությունը: Մագիստրոսի կրթական ծրագրով ուսումնառողների տեղափոխությունը թույլատրվում է առաջին կիսամյակի ավարտից հետո: Բուհերի հեռակա (առկա) բաժիններից առկա (հեռակա) բաժիններ տեղափոխումը թույլատրվում է առանց պարտադիր ժամկետային զինվորական ծառայության տարկետման իրավունքի, բուհի կողմից սահմանված կարգով:
13. Չի թույլատրվում նպատակային տեղերում ընդունված ուսանողների տեղափոխումն այլ բուհ կամ այլ մասնագիտությամբ ուսումնառության: 

14. Հայաստանի Հանրապետության ռազմական բարձրագույն ուսումնական հաստատությունների կուրսանտները, որոնց ուսումնառությունը դադարեցվել է  զինվորական ծառայությունից առողջական վիճակի կամ ընտանեկան դրության բերումով վաղաժամկետ արձակվելու պատճառով, ամբողջ ուսումնական տարվա ընթացքում կարող են հրամանագրվել բուհերի համապատասխան մասնագիտությունների հաջորդ կուրսեր:

15. Հայաստանի Հանրապետության (այլ պետությունների) այլ պետական բուհերից ուսանողի տեղափոխությունը Հայաստանի Հանրապետության ոստիկանության ուսումնական հաստատություն կարգավորվում է Հայաստանի Հանրապետության կառավարության 2003 թվականի օգոստոսի 28-ի «Ոստիկանության ուսումնական հաստատությունում ուսման մասին կանոնագիրքը հաստատելու մասին» N 1184-Ն որոշմամբ սահմանված կարգով: Տեղափոխված ուսանողները հրամանագրվում են միայն վճարովի համակարգ` հաջորդ ուսումնական տարվանից Հայաստանի Հանրապետության բուհերում ուսանողական նպաստ և պետական կրթաթոշակ տալու կարգով սահմանված փոխատեղմանը մասնակցելու իրավունքով: Հայաստանի Հանրապետության ոստիկանության ուսումնական հաստատությունից ուսանողը տեղափոխվում է Հայաստանի Հանրապետության ոստիկանության ուսումնական հաստատության ղեկավարի համաձայնությամբ, Հայաստանի Հանրապետության կառավարությանն առընթեր Հայաստանի Հանրապետության ոստիկանության պետի թույլտվությամբ:
16. Ուսանողի տեղափոխությունը թույլատրվում է, եթե տվյալ մասնագիտության գծով  լիցենզիայով հատկացված ընդունելության սահմանային տեղերը (ըստ ուսուցման ձևերի և որակավորման աստիճանների) լրացված չեն:

17. Օտարերկրյա բուհերից ուսանողի տեղափոխության դեպքում հանձնման ենթակա ստուգարքների և քննությունների թվի մեջ չեն մտնում հայագիտական առարկաները: Բացառություն են կազմում այն դեպքերը, երբ սովորողն օտարերկրյա բուհում որպես մասնագիտական ուսումնասիրել է հայագիտական առարկաներ:
18. Կրեդիտներով պայմանավորված առարկայական տարբերությունների ցանկը որոշում է ընդունող բուհը: Ուսանողը պետք է ուսումնառի և հանձնի գոյացած տարբերությունները` ընդունող բուհի կողմից սահմանված անհատական ժամանակացույցով, բայց ոչ ուշ, քան տվյալ կիսամյակի քննաշրջանի սկիզբը:

19. Չի թույլատրվում ըստ մասնագիտությունների հավատարմագրված կրթական ծրագրեր չունեցող ոչ պետական բուհերից ուսանողի տեղափոխությունը պետական կամ ըստ մասնագիտությունների հավատարմագրված կրթական ծրագրեր ունեցող ոչ պետական բուհեր:

20. Բուհերը յուրաքանչյուր ուսումնական տարվա վերջում Հայաստանի Հանրապետության կրթության և գիտության նախարարություն (այսուհետ` նախարարություն) են ներկայացնում ուսանողների շարժունության բոլոր ձևերի վերաբերյալ տեղեկատվություն` ըստ կրթական ծրագրի, ուսուցման ձևի, մասնագիտության և ուսուցման կուրսի տեղափոխման:
IV. Ներբուհական տեղափոխություններ

21. Ուսանողի բուհի ներսում տեղափոխությունը, որի ընթացքում կարող է անցում կատարվել մեկ մասնագիտությունից մյուսը կամ փոխվել ուսուցման ձևը (առկա, հեռակա, հեռավար) իրականացվում է բուհի ռեկտորի հրամանով, ուսանողի անձնական դիմումի համաձայն:

22. Ներբուհական տեղափոխությունները կատարվում են սույն կարգով սահմանված ուսանողների տեղափոխության ընդհանուր պահանջներին համապատասխան:

V. Հայաստանի  Հանրապետության բուհից բուհ տեղափոխություններ 
23. Ուսանողի բուհից բուհ տեղափոխությունը, որի ընթացքում կարող է անցում կատարվել նույն մասնագիտությամբ, մեկ մասնագիտությունից մյուսը կամ փոխվել ուսուցման ձևը (առկա, հեռակա, հեռավար) իրականացվում է ընդունող բուհի ռեկտորին հասցեագրված ուսանողի անձնական դիմումի համաձայն, որին կցվում է նաև սովորած բուհի կողմից տրամադրված ակադեմիական տեղեկանքը: 

24.  Եթե ընդունող բուհում տվյալ մասնագիտությամբ և կուրսում ազատ տեղերի թիվն ավելի քիչ է, քան տեղափոխվել ցանկացողների թիվը, ապա կազմակերպվում է ատեստավորում և անցկացվում է մրցույթ, որի արդյունքում ընտրվում են ուսումնառությունը շարունակող ուսանողները: Ատեստավորման և մրցույթի անցկացման կարգն ու պայմանները սահմանում է ընդունող բուհը: Մինչև տեղափոխվողների առարկայական տարբերությունների հանձնելը, ընդունող բուհի ռեկտորն իրավասու է ուսանողին ժամանակավորապես հրամանագրելու համապատասխան ակադեմիական խմբում և նրան թույլատրել մասնակցելու ուսումնական պարապմունքներին: Հրամանում նշվում է նաև ակադեմիական առարկայական տարբերությունների ցանկը, դրանց մարման անհատական ժամանակացույցը, որի ավարտից հետո մեկ շաբաթվա ընթացքում տրվում է հրաման:

25. Տեղափոխվող ուսանողին ընդունող բուհը տալիս է սահմանված նմուշի տեղեկանք` համաձայն ձևի: Ուսանողը նշված տեղեկանքը ներկայացնում է իր սովորած բուհ, որի ռեկտորը եռօրյա ժամկետում տալիս է ազատման մասին հրաման` հետևյալ ձևակերպմամբ` «Ուսանող ___________ - ը ազատված է ___________ բուհ տեղափոխման կապակցությամբ»: Ուսանողին առձեռն տրվում կամ փոստով առաքվում են ազատման մասին հրամանի պատճենը, սահմանված նմուշի ակադեմիական տեղեկանքը, միջնակարգ կրթության ավարտական վկայականը, անձնական գործի փաստաթղթերը և ընդունելության քննություններին առնչվող փաստաթղթերը: Ուսանողի անձնական գործում մնում են ազատման մասին հրամանի և բուհի կողմից հաստատված միջնակարգ կրթության ավարտական վկայականի պատճենները, ուսանողական տոմսը, ստուգման գրքույկը և ուղարկված փաստաթղթերի ցանկը:

26. Տեղափոխվող ուսանողի հրամանագրումը կատարում է ընդունող բուհի ռեկտորը` ուսանողի դիմումը, միջնակարգ կրթության ավարտական վկայականը և ակադեմիական տեղեկանքն ստանալուց հետո (մինչ այդ ստուգվում է ակադեմիական տեղեկանքի և ստուգման գրքույկի պատճենի համապատասխանությունը): Տեղափոխության մասին հրամանում կատարվում է հետևյալ գրառումը` «___________ -ին ___________ բուհից տեղափոխման կարգով ընդունել ___________ ֆակուլտետի ___________ մասնագիտության _____ կուրս` ________ ուսուցման ձևով, վճարովի (անվճար) սկզբունքով»: Ընդունող բուհում կազմվում է ուսանողի նոր անձնական գործ: Ուսանողին տրվում են նոր ուսանողական տոմս և ստուգման գրքույկ:

27.  Հեռակա ուսուցման ձևից առկա ուսուցման տեղափոխությունները կատարվում են սույն կարգի պահանջներին համապատասխան, կարգի 10-13-րդ կետերով սահմանված դրույթներին համապատասխան: Առարկայական տարբերությունները հանձնելու համար սահմանվում է անհատական ժամանակացույց, որի ժամկետը չպետք է գերազանցի տվյալ կիսամյակի առկա ուսուցման համար սահմանված ժամկետը:

VI. Օտարերկրյա բուհերից տեղափոխություններ Հայաստանի Հանրապետության բուհեր

28. Ուսանողների տեղափոխությունն օտարերկրյա պետական կամ հավատարմագրված ոչ պետական բուհերից Հայաստանի Հանրապետության բուհեր իրականացվում է վճարովի ուսուցման սկզբունքով: Օտարերկրյա բուհ միջպետական համաձայնագրերով ուսման գործուղված և առողջական վիճակի կամ ուսման գործընթացին խոչընդոտող այլ անհաղթահարելի հանգամանքների պատճառով Հայաստանի Հանրապետություն վերադարձող ուսանողները ընդունող բուհի ռեկտորի առաջարկությամբ և նախարարության համաձայնությամբ, ուսուցումը կարող են շարունակել անվճար սկզբունքով:

29. Ընդունող բուհը դրական կարծիքի դեպքում ՀՀ կրթության և գիտության նախարարություն է ներկայացնում ուսանողի ակադեմիական տեղեկանքը: Տեղափոխության մասին որոշումն ընդունում է նախարարը` համապատասխան օտարերկրյա բուհից գրավոր հարցման դրական պատասխան ստանալուց հետո:

30. Ուսանողի տեղափոխությունն իրականացվում է սույն կարգի 10-12-րդ, 24-27-րդ և 29-րդ կետերով սահմանված դրույթներին համապատասխան: Եթե ուսանողի անձնական գործն առաքման ենթակա չէ, ապա դրա մասին ընդունող բուհին` համաձայն հավելվածի, հղվում է համապատասխան փաստաթուղթ, իսկ սովորողի հրամանագրումը կատարվում է նրա դիմումի և ակադեմիական տեղեկանքի հիման վրա: 
Ձև
Ընդունող բուհի անկյունային կնիքը,

ամսաթիվը, գրանցման համարը
(կամ բուհի ձևաթուղթը)

Տ Ե Ղ Ե Կ Ա Ն Ք
 

Տրվում է ___________________________________________ -ին` առ այն, որ
(անունը, հայրանունը, ազգանունը` լրիվ) 

 

նրան __________________________ կողմից տրված _______________________

	(բուհի լրիվ անվանումը)
	(ստուգման գրքույկի գրանցման


 

________________________ ստուգման գրքույկի պատճենի և դիմումի համաձայն
թիվը և ամսաթիվը)
 

թույլատրվել էր մասնակցել ատեստավորման գործընթացին, որը նա հաջողությամբ անցել Է։

 

______________________________ -ը կհրամանագրվի ___________________________ 

(անունը, հայրանունը, ազգանունը)
 

____________________________________________________ ուսուցման
(ընդունող բուհի և ֆակուլտետի լրիվ անվանումները, առկա, հեռակա, հեռավար)
 

__________ կուրս ________________________________մասնագիտության գծով,

(մասնագիտության լրիվ անվանումը)
 

___________________ սկզբունքով, ակադեմիական տեղեկանքը և միջնակարգ
(անվճար, վճարովի)
 

կրթության ավարտական վկայականը ներկայացնելուց հետո։

	Ռեկտոր ______________
	___________________

	(uտորագրությունը)
	(անունը, ազգանունը)

	
	

	 
	 

	Կ.Տ.
	

	 
	____________________ 20     թ.


«Բարձրագույն ուսումնական հաստատություններում սովորողների ակադեմիական շարժունության կարգը հաստատելու և Հայաստանի Հանրապետության կառավարության 2009 թվականի հուլիսի 16-ի N 938-Ն որոշումը ուժը կորցրած ճանաչելու մասին»  ՀՀ կառավարության որոշման նախագծի վերաբերյալ հիմնավորումը
	Իրավական ակտի հիմնավորումը

	1. 
	Անհրաժեշտություն

	
	Նախագիծն ընդունվում է  «Բարձրագույն և հետբուհական մասնագիտական կրթության մասին» Հայաստանի Հանրապետության օրենքի 21-րդ հոդվածի 1-ին մասի 8-րդ կետին համապատասխան:

	2. 
	Ընթացիկ իրավիճակը և խնդիրները

	
	Ներկայումս գործընթացն իրականացվում է ՀՀ կառավարության 2009 թ. հուլիսի 16-ի N 938-Ն որոշմամբ հաստատված կարգով:

Գործող կարգի մի շարք դրույթներ հստակ ձևակերպված չեն, մասնավորապես կարգավորված չէ ներբուհական տեղափոխությունների գործընթացը, բուհերի կողմից ակադեմիական տեղեկանքների տրամադրման ժամկետներ չի սահմանված, տեղափոխությունը կատարվում է, եթե առարկայական տարբերությունները չեն գերազանցում 8-ը, սահմանված չեն տեղափոխման մերժման հիմքերը: Արդյունավետ չի կիրառվում կրեդիտների կուտակման և փոխանցման համակարգը, որը նախատեսված է Եվրոպական բարձրագույն կրթության տարածքում կրթական արդյունքների արժեվորման, պաշտոնական ճանաչման և բուհից բուհ տեղափոխումը դյուրացնելու համար:

	3. 
	Տվյալ բնագավառում իրականացվող քաղաքականությունը

	
	Բոլոնիայի սկզբունքներին համապատասխանեցնել ուսանողների շարժունության գործընթացը: 

Կրեդիտներով արտահայտված կրթական արդյունքների փոխադարձ ճանաչման և որոշակի թվով կրեդիտների` ծրագրից ծրագիր փոխանցման հնարավորություն նույն բուհի ներսում կամ բուհերի միջև` ընդունող ծրագրի պահանջներին համապատասխան:

Սովորողների ակադեմիական շարժունության հասկացության, ձևերի և սկզբունքների, գործողության շրջանակի սահմանում:

Սովորողների տեղափոխման պահանջների և պայմանների, թույլտվության կամ մերժման հիմքերի սահմանում

	4. 
	Կարգավորման նպատակը և բնույթը

	
	Կարգավորել ուսանողների շարժունության գործընթացը և ընդլայնել ուսանողների ակադեմիական ազատությունները: 

Բուհից բուհ տեղափոխված ուսանողը ստիպված չի լինի կրկնել դասընթացը: Առանձին դասընթացների, դասընթացների խմբի կամ ուսումնառության որաշակի շրջանների տեսքով կրեդիտները մի բուհից կփոխանցվեն մյուս բուհին, իսկ ներբուհական տեղափոխության ժամանակ տվյալ բուհի մի մասնագիտությունից մեկ այլ մասնագիտություն: 

	5. 
	Նախագծի մշակման գործընթացում ներգրավված ինստիտուտներն ու անձինք

	
	ՀՀ բարձրագույն ուսումնական հաստատություններ

	6. 
	Ակնկալվող արդյունքը

	
	Բարձրագույն ուսումնական հաստատություններում սովորողների ակադեմիական շարժունության կարգի հաստատումը:

ՈՒսանողների տեղափոխությունները կկատարվեն հստակ ձևակերպված պայմաններով, առանց բուհերի վարչական կազմի ցանկությունների:


Տեղեկանք 

«Բարձրագույն ուսումնական հաստատություններում սովորողների ակադեմիական շարժունության կարգը հաստատելու և Հայաստանի Հանրապետության կառավարության 2009 թվականի հուլիսի 16-ի N 938-Ն որոշումը ուժը կորցրած ճանաչելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերի ընդունման անհրաժեշտության մասին

Ներկայացվող «Բարձրագույն ուսումնական հաստատություններում սովորողների ակադեմիական շարժունության կարգը հաստատելու մասին»  ՀՀ կառավարության որոշման նախագծի ընդունման առնչությամբ այլ օրենքների և իրավական ակտերի ընդունման անհրաժեշտություն չի առաջանում:

Տեղեկանք

«Բարձրագույն ուսումնական հաստատություններում սովորողների ակադեմիական շարժունության կարգը հաստատելու և Հայաստանի Հանրապետության կառավարության 2009 թվականի հուլիսի 16-ի N 938-Ն որոշումը ուժը կորցրած ճանաչելու մասին» ՀՀ կառավարության որոշման նախագծի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման մասին 

Ներկայացվող «Բարձրագույն ուսումնական հաստատություններում սովորողների ակադեմիական շարժունության կարգը հաստատելու մասին» ՀՀ կառավարության որոշման նախագծի ընդունումը ՀՀ պետական կամ տեղական բյուջեում եկամուտների կամ ծախսերի ավելացում կամ նվազեցում չի նախատեսում:

Տեղեկանք

«Բարձրագույն ուսումնական հաստատություններում սովորողների ակադեմիական շարժունության կարգը հաստատելու և Հայաստանի Հանրապետության կառավարության 2009 թվականի հուլիսի 16-ի N 938-Ն որոշումը ուժը կորցրած ճանաչելու մասին»  ՀՀ կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն
	Դիտողություններ և առաջարկություններ չունեն
	
	

	ՀՀ արդարադատության նախարարություն
	Որոշման նախագծով հաստատվող հավելվածի (այսուհետ` Հավելված) նախաբանով նախատեսված դրույթներն անհրաժեշտ է հանել:
	Ընդունելի է


	Կատարվել է համապատասխան փոփոխություն:



	
	Հավելվածի 1-ին կետում անհրաժեշտ է խմբագրել «Ակադեմիական շարժունություն ուսանելու» արտահայտությունը:
	Ընդունելի չէ
	Հավելված գրված է <<Ակադեմիական շարժունությունն` ուսանելու, հետազոտություններ կատարելու…>> արտահայտությունը:

	
	Հավելվածի 3-րդ կետի անհրաժեշտությունը չկա
	Ընդունելի է


	Հավելվածի 3-րդ կետը հանվել է

	
	Հավելվածի 6-րդ կետում «տեղաշարժերի» բառն անհրաժեշտ է փոխարինել «շարժունության» բառով
	Ընդունելի է


	Կատարվել է համապատասխան փոփոխություն:



	
	Հավելվածի 6-րդ կետի 2-րդ ենթակետն անհրաժեշտ է խմբագրել
	Ընդունելի է
	Կատարվել է համապատասխան փոփոխություն:



	
	Հավելվածի 7-րդ կետն անհրաժեշտ է խմբագրել
	Ընդունելի է
	Կատարվել է համապատասխան փոփոխություն:



	
	Հավելվածի 8-րդ կետում անհրաժեշտ է խմբագրել «որոնց ճանաչումն ուզում են ստանալ» արտահայտությունը
	Ընդունելի է
	Կատարվել է համապատասխան փոփոխություն:



	
	Հավելվածի 12-րդ կետի 2-րդ նախադասությամբ և 13-րդ կետով նախատեսված դրույթները սահմանափակում են սովորողների իրավունքները, ուստի և հիշյալ դրույթները պետք է նախատեսվեն  ոչ թե ՀՀ կառավարության որոշմամբ, այլ օրենքով
	Ընդունելի չէ
	Հիշյալ դրույթներն առկա են նաև Հայաստանի Հանրապետության կառավարության 2009 թվականի հուլիսի 16-ի N 938-Ն որոշման մեջ:

	
	Հավելվածի 21-րդ կետում անհրաժեշտ է նշել այն իրավական ակտը, որով հաստատվում է հաշվետվության ձևը:
	Ընդունելի է
	<<հաշվետվություն>> բառը փոխարինվել է << տեղեկատվություն>> բառով

	
	Հավելվածի 31-րդ կետում պարզ չէ, թե ինչ ընթացակարգով է տրվում նախարարության համաձայնությունը, մասնավորապես անհրաժեշտ է նշել կոնկրետ ժամկետները, մերժման հիմքերը և այլն:
	Ընդունելի է
	Կատարվել է համապատասխան փոփոխություն:



	
	Որոշման նախագծում առկա են պարզաբանման և հստակեցման կարիք ունեցող հասկացություններ, մասնավորապես` «գործընկեր բուհեր», «առաքող բուհեր»
	Ընդունվել է մասնակի
	Գործընկեր բուհերը պայմանագրով համագործակցող բուհերն են («Կրթության մասին» ՀՀ օրենքի 51-րդ հոդված):

«առաքող» բառը փոխարինվել է «ուղարկող » բառով 

	
	Առաջարկվել է նախագիծը համաձայնեցնել նաև ՀՀ ոտիկանության հետ
	Ընդունելի է 
	ՈՒղարկվել է ՀՀ ոստիկանություն, ՀՀ պաշտպանության նախարարություն և ՀՀ արտակարգ իրավիճակների նախարարություն 

	ՀՀ արտակարգ իրավիճակների նախարարություն 
	Դիտողություններ և առաջարկություններ չունեն
	
	

	ՀՀ պաշտպանության նախարարություն
	Առաջարկվում է կարգի 11-րդ կետում նախատեսել, որ ավելի ցածր կիսամյակ փոխադրվելու դեպքում, ուսանողին տրամադրված տարկետման ժամկետի փոփոխություն չի կատարվում
	Ընդունելի է, կատարվել է համապատասխան փոփոխություն
	

	ՀՀ պաշտպանության նախարարություն
	Առաջարկվում է կարգի 14-րդ կետը շարադրել հետևյալ բովանդակությամբ <<Հայաստանի Հանրապետության ռազմական բարձրագույն ուսումնական հաստատությունների կուրսանտները, որոնց ուսումնառությունը դադարեցվել է զինվորական ծառայությունից առողջական վիճակի կամ ընտանեկան դրության բերումով վաղաժամկետ արձակվելու պատճառով, ամբողջ ուսումնական տարվա ընթացքում կարող են հրամանագրվել բուհերի համապատասխան մասնագիտությունների հաջորդ կուրսեր:>>
	Ընդունելի է, կատարվել է համապատասխան փոփոխություն
	

























































































































































